
Izvod iz biltena dnevnih događaja za protekla 24
sata

Za protekla 24 sata (3/4.3.2022. godine), iz oblasti sprečavanja i
otkrivanja kriminaliteta,  na području Hercegovačko-neretvanskog
kantona registrovane su 2 prijave; na području Mostara 1 i na
području Čapljine 1.          

Iz oblasti javnog reda i mira registrovana su 2 prekršaja, oba na
području Mostara.                  

Iz oblasti bezbjednosti saobraćaja registrovane su 4  saobraćajne
nezgode; na području Mostara 2 i na području Čapljine 2. Četiri su
lica zadobila povrede neutvrđenog stepena.   

Od evidentiranih događaja izdvajamo:

3.3.2022.godine u PS Čapljina je prijavio šef poslovnice
Hrvatskih željeznica u Pločama da je u Strugama, u blizini
prelaza preko željezničke pruge, od strane nn lica,
najvjerojatnije pucnjem iz zračne puške, oštećeno vjetrobransko
staklo na teretnoj lokomotivi koja vozi na relaciji Čapljina-Ploče.
Lokomotiva je nastavila vožnju prema Pločama, a u Čapljini će
biti narednog dana. Na lice mjesta upućena je patrola policije
koja je na navedenom lokalitetu zatekla maloljetne L.Š. (2008)
kod kojega je zatečena zračna puška „Slavija“ i L.M. (2007) kod
kojega je zatečena zračna puška „Crvena zastava“. Zračne puške
su izuzete, a daljni rad po navedenom, uz prisustvo roditelja
maloljetnika, nastavio je dežurni radnik krim. grupe PS Čapljina.
3.3.2022. godine, u 19,35 sati, dogodila se saobraćajna nezgoda
na regionalnom putu R425a, u mjestu Prćavci, opština Čapljina,
u kojoj su učestvovali Z.B. (1961) iz Međugorja s vozilom marke
Mercedes i B.M. (1972) iz Grabovika, opština Ljubuški, s vozilom
marke Mercedes. Povrede neutvrđenog stepena zadobili su
vozači oba vozila i putnici u vozilima I.T. (2002) i K.T. (2003).
Izvršen uviđaj, preduzete sve potrebne mjere.

Imate li pitanje za MUP Hercegovačko-neretvanskog kantona.
Rado ćemo odgovoriti na Vaše sugestije!

